
Nd. 145. Frumvarp til. laga [85. mál]
um breyting á lögum nr. 44 7. maí 1946, um opinbera aðstoð við byggingar íbúðar-
húsa í kaupstöðum og kauptúnum.

Flm.: Skúli Guðmundsson.

1. gr.
A eftir 39. gr. laganna komi ný grein, svo hljóðandi:
Bæjarstjórnir í kaupstöðum, sem hafa verkfræðinga eða húsameistara í þjón-

ustu sinni, skulu láta þá, er þess óska, hafa fullnægjandi uppdrætti að íbúðar-
húsum, sem þeir ætla að reisa í viðkomandi kaupstöðum, og þá séruppdrætti af
einstökum hlutum bygginganna, sem skylt er að leggja fram samkvæmt fyrirmæl-
um í byggingarsamþykktum. Gjald fyrir uppdrættina má ákveða í byggingarsam-
þykkt, en hámark þess samtals sé 1 króna fyrir hvern teningsmetra í húsunum.

Hver sá, er vinnur sjálfur að meira eða minna leyti að byggingu á íbúðar-
húsi til afnota fyrir sjálfan sig, í kaupstað, sem hefur verkfræðing eða húsameist-
ara í þjónustu sinni, getur fengið leiðbeiningar við verkið og eftirlit með því hjá
þessum starfsmönnum bæjarfélagsins eða faglærðum aðstoðarlllönnum þeirra.
Kemur það eftirlit þá í stað umsjónar meistara með byggingunni. Gjald fyrir slíkar
leiðbeiningar og eftirlit má ákveða í byggingar samþykkt, og miðast það við hæfi-
legt tímakaup til þeirra, er annast starfið, þó eigi hærra samtals en 2 krónur fyrir
hvern teningsmetra í byggingunum.

2. gr.
Lög þessi öðlast þegar gildi.

Greinargerð.
1þessu frumvarpi er lagt til, að þeir, sem ætla að reisa íbúðarhús í kaupstöðum,

sem hafa verkfræðinga eða húsameistara í þjónustu sinni, geti fengið uppdrætti að
byggingunum hjá viðkomandi bæjarfélögum fyrir hóflegt gjald. Enn fremur að þeir,
sem vinna sjálfir að byggingu íbúðarhúsa til eigin nota á þessum stöðum, geti
fengið leiðbeiningar við byggingaframkvæmdirnar og eftirlit með þeim hjá fag-
lærðum starfsmönnum bæjarfélaganna.

Tillaga um þetta efni var nýlega borin fram í neðri deild þingsins í sambandi
við frumvarp um byggingarmálefni Reykjavíkur, en var felld. Andmælendur til-
lögunnar héldu því m. a. fram, að sHII:ákvæði ættu ekki heima í þeim lögum, er
þar voru til meðferðar. Hér er því málið tekið upp aftur, og nú lagt til, að fyrir-
mælin séu sett í önnur lög, enda gildi þau eigi aðeins í Reykjavík, heldur einnig
í öðrum kaupstöðum.

Kostnaður við húsabyggingar er nú mjög mikill, einkum í kaupstöðunum. Flest
ibúðarhúsin, sem þar eru reist um þessar mundir, eru svo dýr, að eignalítið fólk,
sem er utan við hóp hátekjumanna, getur ekki búið í þeim. Er því mjög brýn þörf
fyrir ráðstafanir, er miða að því að draga úr byggingarkostnaðinum og gera mönn-
um auðveldara en nú er að koma upp íbúðarhúsum.

Eitt af því, sem eykur kostnaðinn við húsabyggingar í kaupstöðunum. eru
óhóflega dýrir uppdrættir, sem skylt er að leggja fram, áður en byrjað er á bygg-
ingunum. Ef menn ættu þess kost að fá uppdrætti fyrir það gjald, sem sett er i
þessu frv., væri það verulegur fjársparnaður, þvi að gjald það, sem nú er tekið,
mun yfirleitt vera margfalt hærra. Þrátt fyrir það má telja sennilegt, að bæjarfélög,
sem hafa verkfræðinga eða húsameistara í þjónustu sinni, geti látið uppdrættina
fyrir það verð, sem frumvarpið gerir ráð fyrir, án þess að verða fyrir tapi á þeim
viðskiptum, a. m. k. þyrfti þessi fyrirgreiðsla aldrei að hafa i för með sér nema



smávægileg útgjöld fyrir bæjarfélögin. Til stuðnings þeirri skoðun má benda á, að
oft má nota sama uppdráttinn við byggingu margra húsa með því að gefa hann
út í nógu mögum eintökum.

Samkvæmt byggingarsamþykktum kaupstaðanna. a. m. k. þeirra stærstu, er
óheimilt að byggja þar hús nema viðurkenndir byggingameistarar taki að sér fram-
kvæmdirnar eða hafi umsjón með þeim. Fyrir yfirstjórn og umsjón þeirra manna
þarf oft að borga mikið fé. Hér er lagt til, að kaupstaðir, sem hafa verkfræðinga
eða húsameistara í sinni þjónustu, aðstoði þá menn, er vinna sjálfir að byggingu
íbúðarhúsa til afnota fyrir sig, með því að veita þeim faglegar leiðbeiningar, sem
þeir þurfa á að halda, og láta í té eftirlit með byggingaframkvæmdunum fyrir hóf-
legt gjald. Væri þá ekki skylt að fá byggingameistara til að annast byggingu þeirra
húsa þrátt fyrir ákvæði í þeim byggingar samþykktum, er nú gilda.

Enginn vafi er á því, að margir kaupstaðabúar geta lagt fram eigin vinnu við
byggingu íbúða fyrir sig, eigi siður en þeir, er í sveitum búa. Virðist sjálfsagt að
greiða sem bezt fyrir þeim mönnum á allan hátt, t. d. með því að útvega þeim
uppdrætti og leiðbeiningar faglærðra mann fyrir sanngjarnt verð.

Að sjálfsögðu þarf að gera fleiri ráðstafanir en þær, sem hér hafa verið nefndar,
til þess að draga úr byggingarkostnaðinum. Í öðru frumvarpi, sem nú liggur fyrir
þinginu, á þingskjali 37, er lagt til, að innflutnings- og gjaldeyrisleyfi fyrir bygg-
ingarefni verði látin fylgja fjárfestingarleyfum. Verði á það fallizt, mun það gera
mönnum auðveldara en nú er að ná í byggingarefni með réttu verði.

Eigi virðist ástæða til að láta ákvæði þessa frv. ná til kauptúnanna, því að
íbúar þeirra, sem vinna sjálfir að byggingu íbúða fyrir sig, munu yfirleitt geta
fengið uppdrætti að byggingunum og aðstoð faglærðra manna fyrir hóflegt gjald.


